
அஷ்டமூர்திஸ்தோத்ரம்

ஶ்ரீக³ணேஶாய நம: ॥
ஈஶா வாஸ்யமித³ம் ஸர்வம் சக்ஷோ:ஸூர்யோ அஜாயத ।
இதி ஶ்ருதிருவாசாதோ மஹாதே³வ: பராவர: ॥ 1॥
அஷ்டமூர்தேரஸௌ ஸூர்யௌ மூர்தித்வம் பரிகல்பித: ।
நேத்ரத்ரிலோசநஸ்யைகமஸௌ ஸூர்யஸ்ததா³ஶ்ரித: ॥ 2॥
யஸ்ய பா⁴ஸா ஸர்வமித³ம் விபா⁴தீதி³ ஶ்ருதேரிமே ।
தமேவ பா⁴ந்தமீஶாநமநுபா⁴ந்தி க²கா³த³ய: ॥ 3॥
ஈஶாந:ஸர்வவித்³யாநாம் பூ⁴தாநாம் சேதி ச ஶ்ருதே: ।
வேதா³தீ³நாமப்யதீ⁴ஶ:ஸ ப்³ரஹ்மா கைர்ந பூஜ்யதே ॥ 4॥
யஸ்ய ஸம்ஹாரகாலே து ந கிஞ்சித³வஶிஷ்யதே ।
ஸ்ரு’ஷ்டிகாலே புந:ஸர்வம் ஸ ஏக:ஸ்ரு’ஜதி ப்ரபு:⁴ ॥ 5॥
ஸூர்யாசத்³ரமஸௌ தா⁴தா யதா²பூர்வமகல்பயத் ।
இதி ஶ்ருதேர்மஹாதே³வ: ஶ்ரேஷ்டோ²ऽர்ய:ஸகலாஶ்ரித: ॥ 6॥
விஶ்வம் பூ⁴தம் ப⁴வத்³ப⁴யம் ஸர்வம் ருத்³ராத்மகம் ஶ்ருதம் ।
ம்ரு’த்யுஞ்ஜயஸ்தாரகோऽத:ஸ யஜ்ஞஸ்ய ப்ரஸாத⁴ந: ॥ 7॥
விஷமாக்ஷோऽபி ஸமத்³ரு’க் ஸஶிவோऽபி ஶிவ:ஸ ச ।
வ்ரு’ஷஸம்ஸ்தோ²ऽத்⁴யதிவ்ரு’ஷோ கு³ணாத்மாऽப்யகு³கு³ணோऽமல: ॥ 8॥
யதா³ஜ்ஞாமுத்³வஹந்த்யத்ர ஶிரஸா ஸாஸுரா:ஸுரா: ।
அப்⁴ரம் வாதோ வர்ஷம் இதீஷவோ யஸ்ய ஸ விஶ்வபா: ॥ 9॥
பி⁴ஷக்ரமம் த்வா பி⁴ஷஜாம் ஶ‍்ரு’ணோமீதி ஶ்ருதேரவம் ।
ஸ்வப⁴க்தஸம்ஸாரமஹாரோக³ஹர்தாऽபி ஶங்கர: ॥ 10॥
இத்யஷ்டமூர்திஸ்தோத்ரம் ஸம்பூர்ணம் ।

1



அஷ்டமூர்திஸ்தோத்ரம்

Proofread by Pallasena Narayanaswami ppnswami at gmail.com

aShTamUrtistotram

pdf was typeset on August 30, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

